
“Hemm bzonn li nkomplu nahdmu flimkien biex |-gharfien dwar I-epilessija jkompli jizdied, halli
hadd ma jaga’ lura.”

[l-President ta’ Malta Marie-Louise Coleiro Preca dalghodu indirizzat 1-konferenza intitolata
‘Living with Epilepsy — Step by Step’, organizzata mill-Assoc¢jazzjoni tal-Epilessija fi hdan Caritas
Malta.

Fid-diskors taghha, il-President tenniet li hi dejjem emmnet li l-inkluzjoni ta’ kull persuna fis-
socjeta taghna hija parti mis-sisien li fughom jinbena 1-gid ta’ kull min jaghmel parti mill-istess
socjeta. Il-President irrimarkat li fis-so¢jeta taghna ghad jezistu lakuni fejn persuni jigu eskluzi mis-
soc¢jeta minhabba diversi ragunijiet fosthom mard u kundizzjonijiet ohrajn ta’ sahha, bhal kif inhi 1-
epilessija - liema eskluzjoni tezisti minhabba nuqqas ta’ informazzjoni u gharfien dwar dawn il-
kundizzjonijiet.

“Jien napprezza li din il-konferenza ged tiddiskuti, u tigbor gherf minghand nies li ghaddejjin mill-
esperjenza tal-epilessija, biex twassal il-messagg taghha lill-policymakers taghna, u lil kull minn hu
fpozizzjoni li jgib bidla tant mehtiega f’dan il-qasam. Hemm bzonn li nkomplu nahdmu flimkien
biex I-gharfien dwar l-epilessija jkompli jizdied, halli hadd ma jaqa’ lura”, qalet il-President.

[1-President tenniet li I-edukazzjoni hija I-ewwel pass li twassal ghal inkluzjoni aktar wiesa’, twassal
ghal inqas diskriminazzjoni fl-iskejjel u fuq il-postijiet tax-xoghol u twassal ukoll biex min thaddem
“jithem li persuni bl-epilessija jistghu jikkontribwixxu b'mod shih lis-so¢jeta”.

Il-President tenniet 1i “inkluzjoni reali tfisser ukoll il-possibilita ta’ impjieg denju ghal kulhadd, u
ghalhekk, id-dritt tax-xoghol ghal kulhadd ghandu jigi mhares dejjem. Postijiet tax-xoghol li
jirrikonoxxu d-diversita, jaghrfu I-htigijiet tal-impjegati kollha taghhom, u ghalhekk jaghrfu wkoll
il-htigijiet ta’ persuni bl-epilessija”

I1-President qalet ukoll “li ghandu jkun hemm policies fuq il-post tax-xoghol biex kull persuna,
huma x’inhuma il-htigijiet taghha, tkun tista’ ssib dak kollu li jkollha bzonn biex twettaq il-hidma
taghha b’mod ekwu u dinjituz”. Il-President hegget li ghandha titkompla 1-hidma biex jizdied 1-
gharfien dwar l-epilessija fis-setturi kollha tas-soc¢jeta, permezz ta’ kampanji u programmi ta’ tahrig
fl-iskejjel, fl-universita u fuq il-postijiet tax-xoghol.

“Hawn ser nipproponi ukoll I-implimentazzjoni ta’ programmi ta’ edukazzjoni immirati lejn min

ihaddem u agenziji tal-impjiegi, biex tassew nifirxu u nwessghu, kemm jista’ jkun, i¢-¢irku tal-
gharfien dwar l-epilessija, u titnehha l-istigma 1i hemm fuq din il-kundizzjoni.”

Fl-ahharnett, il-President uriet l-apprezzament taghha ghax-xoghol li taghmel il-Caritas, f’tant
ogsma ta’ bzonnijiet so¢jali, partikolarment lill-Caritas Malta Epilepsy Association, li ghal dawn I-
ahhar 20 sena, ghamlet tant ghall-gid ta’ dawk kollha li jbatu mill-epilessija.

PR 160298 Page: 2 of 2

DIPARTIMENT TAL-INFORMAZZJONI - DEPARTMENT OF INFORMATION
MALTA



